Отбасылық өмірдің дағдарысы

    Әрбір адам өз өмірінде дамудың бірнеше кезеңінен өтеді және бір кезеңнен екіншісіне өту белгілі бір қиындықтармен, дағдарыстармен өтеді, әрбір отбасы өз дамуларында осындай кезеңдермен қақтығысады. Ол отбасы өміріндегі дағдарыс деп аталады.

     Отбасы өміріндегі дағдарыс немесе қиындықтар отбасы дамуынының кез келген кезеңінде болады және оны болдырудың себептері өте көп. Себептері тұрмыстық қиындықтар, жұмыстағы өзгерістер, ерінің немесе жұбайының психикалық дағдарысы, баланың өмірге келуі, баланың өтпелі жастағы кезеңі, ата-ана үйінен бөлек кету. Бұдан басқа да отбасының мәселелеріне өзге қалаға, елге  көшу, туыстары арасындағы қарым-қатынаста себеп бола алады. Әрине салмақта ды, стрестік жағдайларға әкелетін себептер - жақын адамның өмірден кетуі, жұмыстан айырылу, толық қанды баланың дүниеге келмеуі. 

   Әрбір отбасы бірегей және осындай дағдарыстарды әрбір отбасы бастарынан өткеруі міндетті емес. Сонда да отбасылық өмірдің бірнеше кезеңін айта кеткен жөн. 

   Санаққа (статистика) жүгінсек, көптеген некелер отбасылық өмірдің бірінші жылынан кейін бұзылып жатады. Ереже бойынша бұндай жағдайда себепкер ретінде жастардың тұрмыстың сындарына шыдамауы болады. Әдеттерді өзгертпеу, оны өзгертуге тырыспау, міндеттерді бөліп орындау некенің бұзылуына әкеледі. 

  Отбасылық өмірдің 3-5 жылында балалар дүниеге келеді және олар жаңа қиыншылықтар мен міндеттерге әкеледі. Осы кезеңде ерлі-зайыптылар кәсіптік, мансапқа жету, тұрғылықты жерлерін орнықтыру мәселелерімен айналысып жүреді. Жаңа жауапкершіліктер, физикалық және эмоциялық жүктеулер  ері мен зайыбы арасында түсініспеушілікке әкеледі. Романтикалық ғашықтық кезеңі енді үлкен жауапкершілік кезеңіне өтетінін түсіну қажет. Ерлі-зайыптылар енді ғашықтар ғана емес бір-біріне дос, серік екенін білген жөн. Олар бір-біріне ғана жауапты емес, өздері өмір силаған балаларына да жауапты. 

    Отбасылық өмірдің 7-9 жылында балалар ер жетіп, міндеттерін бөлісіп, күнделікті тұрмыс қалыптанған кезеңі болады. Бірақ көбінде ерлі-зайыптыларға күнделікті тұрмыс біргелкі, жастықтың сезімі, түсіністігі қайтып келмейтіндей көрінеді.  Бұл кезеңде жаңа сезімдерге, қарым-қатынастағы өзгерістерге жол берген дұрыс.  Тұрмыстағы қиындықтар ғашық жүректерді жақындата түсетінін білу қажет. Тұрақтылық, біргелкілік, яғни зерігу, үйреншіктілік дағдарысқа ұрындырып, ерлі-зайыптылардың ықыласты болуына, зеректігіне әкеледі. 

      Отбасылық өмірдің байыпты кезеңіне қарамастан дағдарыстар болуы мүмкін. Және осы кезеңдегі дағдарыс ерлі-зайыптылардың жас мөлшерлік дағдарысымен еселене түсуі мүмкін. Орта жастағы дағдарыста қорқыныш сезімі болады, яғни ол өмірімді өзгерткенге уақыт аз қалды, ал бұл аралдың өмірінде барлығына қол жеткізіліп қойды деген ойлармен ұштасады. Өз қарым-қатынасыңызға жаңаша көзқараспен қараңыз. Өткен шақтағы достарыңызбен қатынасыңызды жаңартыңыз, ғашығыңыз бен өзіңіздің сүйікті істеріңізбен айналысыңыз.  Қауызға, киноға, театрға, табиғатқа бірге шығуға тырысыңыз. 

     Егер сіздердің араларыңызда жақын қатынас орнаса, бір-біріңізді сүйсеңіздер, сыйласаңыздар, қадірлесеңіздер, бір-біріңіздің ойлрыңызбен санассаңыздар, яғни сіздерде отбасы бақытының негізгі құрамдары бар. Отбасылық дағдарыс – бұл түсіністік табуға ұмтылу жолындағы, қарым-қатынастың жаңа деңгейіне өту мүмкіндігіндегі  аздаған кедергі. 

